
 

ᑐᓴᖅᑎᑦᓯᔾᔪᑦ ᐸᐃᑉᐹᖁᑎᑖᕐᓂᐅᑉ ᐊᒻᒪᓗ ᐊᖏᖃᑎᒌᒍᑦ ᐊᖏᖅᑕᐅᓂᖓᓂᒃ ᓈᓚᓐᓂᕐᒥ (ᓇᐃᓈᖅᓯᒪᔪᖅ ᑕᑕᑎᕆᐊᓕᒃ) 

‘ᒐᕙᒪᑐᖃᒃᑯᑦ ᐊᓪᓚᓄᑦ ᐋᓐᓂᐊᕐᕕᖏ’ ᐃᖅᑲᖅᑐᖅᑕᐅᑎᑦᓯᔪᑦ1 
ᐅᓂᑦᓯᒪᑎᑕᐅᒋᖃᓚᐅᖅᓯᒪᕖᑦ ‘ᒐᕙᒪᑐᖃᒃᑯᑦ ᐊᓪᓚᓄᑦ ᐋᓐᓂᐊᕐᕕᖓᓂ’? ᐊᖏᕈᕕᑦ, ᐅᖃᓕᒫᑦᓯᐊᕐᓗᒍ 

ᑖᓐᓇ ᑐᓴᖅᑎᑦᓯᔾᔪᑕᐅᔪᖅ ᐊᑦᑐᐃᓂᖃᕐᒪᑦ ᒪᓕᒐᖅᑎᒍᑦ ᐱᔪᓐᓇᐅᑎᓐᓂᑦ. 
 

ᑐᒃᓯᕋᖅᑕᐅᓯᒪᔪᖅ ᐊᖏᖃᑎᒌᒍᑕᐅᓕᖅᑐᖅ ᐃᖅᑲᑐᖅᑕᐅᑎᑦᓯᔪᓄᑦ 
ᐋᓐᓂᑎᖅᑕᐅᖃᑦᑕᖅᑐᒥᓂᐅᓂᕋᖅᑐᓄᑦ, ᐱᖃᓯᐅᑎᓪᓗᒍ ᐃᓱᒪᒃᑯᑦ, 
ᐅᖃᐅᓯᒃᑯᑦ ᐊᒻᒪᓘᓐᓃᑦ ᐃᒃᓯᒎᓐᓂᒃᑯᑦ ᖁᓄᔪᕐᓂᐊᖅᑕᐅᓯᒪᓂᕐᒥᒃ, 
ᐋᓐᓂᐊᕕᓐᓂ ᐊᐅᓚᑕᐅᔪᓂ ᒐᕙᒪᑐᖃᒃᑯᑦ ᒐᕙᒪᖓᓐᓄᑦ, 
ᖃᐅᔨᒪᔭᐅᔪᖅ ᐃᒫᒃ ‘ᒐᕙᒪᑐᖃᒃᑯᑦ ᐊᓪᓚᓄᑦ ᐋᓐᓂᐊᕐᕕᖏᑦ’. 
ᐃᖅᑲᖅᑐᐃᕕᒃ ᑐᑭᑖᕈᑎᖃᕈᒫᕐᓂᐊᖅᑐᖅ ᕿᓚᒥᐅᔪᒥᒃ 
ᐊᖏᖅᑕᐅᓂᐊᕐᒪᖔᖅ ᑖᓐᓇ ᐊᖏᖃᑎᒌᒍᑦ. ᑖᓐᓇ 
ᑐᓴᖅᑎᑦᓯᔾᔪᑕᐅᔪᖅ ᓇᐃᓈᕆᓯᒪᔪᖅ ᐱᔪᓐᓇᐅᑎᓐᓂᑦ ᐊᒻᒪᓗ 
ᓇᓖᕌᕋᑦᓴᕐᓂᑦ. 

ᑖᓐᓇ ᑐᓴᖅᑎᑦᓯᔾᔪᑕᐅᔪᖅ ᑐᕌᖓᔪᖅ ᐃᑉᐱᓐᓇᓗᐊᖅᑐᓄᑦ, 
ᐱᖃᓯᐅᔾᔨᔪᖅ ᑎᒥᒃᑯᑦ ᐊᒻᒪᓗ ᖁᓄᔪᕐᓂᐊᖅᑕᐅᓯᒪᓂᕐᒥᒃ, 
ᐃᖅᑲᐃᒍᑕᐅᑐᐃᓐᓇᕆᐊᓕᓐᓂᑦ ᐅᕝᕙᓘᓐᓃᑦ ᐋᓐᓂᕐᓇᕐᓗᓂ 
ᐋᓐᓂᖅᑕᐅᓯᒪᔪᓄᑦ. ᑖᒃᑯᐊ ᐃᓗᓕᖅᑕᖏᑦ ᐱᖃᓯᐅᔾᔭᐅᓯᒪᔪᑦ 
ᑐᓴᐅᒪᔾᔪᑕᐅᒃᑲᓐᓂᖁᓪᓗᒋᑦ ᑐᒃᓯᕋᖅᑕᐅᔪᒧᑦ ᐊᖏᖃᑎᒌᒍᑎᒧᑦ. 
ᐃᕝᕕᑦ ᐅᕝᕙᓘᓐᓃᑦ ᑕᐃᓐᓇ ᐃᑲᔪᖅᑕᐃᑦ ᓇᓗᓇᖏᑉᐸᑦ 
ᐋᓐᓂᐊᔾᔪᑎᓕᒃ ᐊᒻᒪᓘᓐᓃᑦ ᐅᖃᖃᑎᖃᕈᒪᓐᓂᖅᐸᑦ, ᐃᑲᔪᖅᑕᐅᓂᖅ 
ᐊᑐᐃᓐᓇᖅ ᐅᕙᓂ ᓂᕆᐅᓐᓂᖅ ᖃᓄᐃᖏᑦᓯᐊᓂᕐᒧᑦ 
ᐃᑲᔪᖅᑕᐅᒍᒪᓗᓂ ᐅᖄᓚᕕᑦᓴᖅ: 1-855-242-3310 ᐅᕝᕙᓘᓐᓃᑦ 
www.hopeforwellness.ca. 

ᖃᓄᖅ ᐃᖅᑲᖅᑐᖅᑕᐅᑎᑦᓯᓂᖅ ᑐᑭᖃᕐᒪᑦ? 

‘ᒐᕙᒪᑐᖃᒃᑯᑦ ᐊᓪᓚᓄᑦ ᐋᓐᓂᐊᕐᕕᖏᑦ’, ᐃᓅᓕᓴᖅᑕᐅᓂᖃᖅᑎᓪᓗᒋᑦ 
ᓄᓇᖃᖅᑳᖅᓯᒪᔪᑦ ᐋᓐᓂᐊᕕᓕᐊᖅᓯᒪᔪᑦ, ᐊᐅᓚᑕᐅᓯᒪᒻᒪᑕ ᑲᓇᑕᒧᑦ. 
ᑎᒥᒃᑯᑦ ᐋᓐᓂᖅᑎᕆᓂᖅ, ᐃᓱᒪᒃᑯ ᐱᖃᓯᐅᑎᑎᓪᓗᒍ, ᐅᖃᐅᒃᑯᑦ, ᑎᒥᒃᑯᑦ 
ᐊᒻᒪᓘᓐᓃᑦ ᖁᓄᔪᕐᓂᐊᖅᑕᐅᓯᒪᓂᒃᑯᑦ, ᑕᐃᒪᐃᑕᐅᖃᑦᑕᖅᑐᒥᓃᑦ 
ᐅᓂᑦᓯᒪᑎᑕᐅᔪᑦ ᑕᒪᒃᑯᓄᖓ ᐋᓐᓂᐊᕕᓐᓄᑦ. 

ᐃᖅᑲᖅᑐᑕᐅᑎᑦᓯᓂᖅ ᐃᒪᐃᓐᓂᕋᐃᓃᑦ ᐊᐅᓚᑕᐅᑎᓪᓗᒍ 
ᑲᒪᔨᐅᓪᓗᑎᓪᓗ ‘ᒐᕙᒪᑐᖃᒃᑯᑦ ᐊᓪᓚᓄᑦ ᐋᓐᓂᐊᕐᕕᖏᑦ’, ᑲᓇᑕ 
ᐊᖏᖃᑎᒌᒍᒻᒥᒃ ᓯᖁᒥᑦᓯᓯᒪᔪᖅ ᑲᒪᒋᐊᖃᕐᓂᖅ ᐱᓪᓗᒍ 
ᐅᓂᑦᑎᑕᐅᖃᑦᑕᖅᓯᒪᔪᒥᓂᕐᓂᑦ ᑕᒪᒃᑯᓄᖓ ᐋᓐᓂᐊᕕᓐᓄᑦ. 
ᐃᖅᑲᑐᖅᑕᐅᑎᑦᓯᓂᖅ  ᑲᓇᑕᐅᑉ ᓱᕋᐃᓯᒪᓂᖓᓄᑦ ᐃᓄᖕᓂᑦ 
ᐅᓂᑦᑎᑕᐅᖃᑦᑕᖅᓯᒪᔪᒥᓂᕐᓂᑦ ᑕᒪᒃᑯᓄᖓ ᐋᓐᓂᐊᕕᓐᓄᑦ’. 
ᒐᕙᒪᑐᖃᒃᑯᑦ ᐸᐃᑉᐹᑎᒍᑦ ᓇᓗᓇᐃᖅᓯᒍᑎᓕᒥᓃᑦ ᑕᒪᑦᓱᒥᖓ 
ᐃᖅᑲᖅᑐᖅᑕᐅᑎᑦᓯᓂᕐᒥᒃ ᐱᒋᐊᖅᑐᒥᓂᕐᒥᒃ ᔮᓐᓄᐊᓕ 17, 2020. 

ᓱᓚᐅᒻᒪᑦ ᐱᔾᔪᑎᖓ ᑐᑦᓯᕋᖅᑕᐅᓯᒪᔫᑉ ᐊᖏᖃᑎᒌᒍᑎᐅᑉ? 

ᑲᓇᑕ ᐊᖏᖃᑎᖃᖅᓯᒪᔪᖅ ᐊᑭᓖᓂᐊᕐᓂᕐᒥᒃ ᐱᔪᓐᓇᖅᑎᑕᐅᔪᓄᑦ 
ᐃᖅᑲᖅᑐᖅᑕᐅᑎᑦᓯᔪᓄᑦ ᐋᓐᓂᑎᖅᑕᐅᖃᑦᑕᖅᑐᒥᓂᕐᓂᒃ, ᐅᖃᐅᒃᑯᑦ, 
ᑎᒥᒃᑯᑦ ᐊᒻᒪᓘᓐᓃᑦ ᖁᓄᔪᕐᓂᐊᖅᑕᐅᓯᒪᓂᒃᑯᑦ ‘‘ᒐᕙᒪᑐᖃᒃᑯᑦ 
ᐊᓪᓚᓄᑦ ᐋᓐᓂᐊᕐᕕᖏᓐᓂ.’ ᐊᑭᓕᐅᑕᐅᒐᔭᖅᑐᑦ ᐱᒋᐊᕐᕕᓖᑦ  
ᐊᑯᓐᓂᖏᓐᓂ  $10,000 ᑲᓇᑕᐅᑉ ᑮᓇᐅᔭᖓ ᑎᑭᓪᓗᒍ $200,000 
ᑲᓇᑕᐅᑉ ᑮᓇᐅᔭᖓ, ᒪᓕᓪᓗᒍ ᐋᓐᓂᑎᖅᑕᐅᓯᒪᓂᖅ ᖃᓄᑎᒋ. 

 
1 ᑕᕝᕙᓂ ᑎᑎᕋᖅᓯᒪᔪᓂ ᑕᕝᕗᖓ ᐃᖅᑲᖅᑐᖅᑕᐅᑎᑦᓯᒍᑎᒧᑦ ᐃᓚᖏᑦ ᐅᖃᐅᓯᖅᑕᐃᑦ ᖃᐅᔨᔭᐅᓯᒪᓕᕐᒪᑕ ᓇᓚᐅᖏᓐᓂᖏᓐᓂᑦ, ᐃᑉᐱᒍᓱᑦᓯᐊᖏᓗᐊᕐᓂᖏᓐᓂᑦ, ᐊᒻᒪᓗ ᐋᓐᓂᕐᓇᖅᑑᓂᖏᓐᓂᒃ. ᑕᒪᒃᑯᐊ ᐅᖃᐅᓯᖅᑕᐃᑦ 
ᐊᑐᖅᑕᐅᓯᒪᔪᑦ ᓄᓇᖁᑎᓕᓐᓄᑦ ᓄᓇᖃᖅᑳᖅᓯᒪᔪᑦ ᓄᓇᖏᓐᓂ ᑐᙵᕕᖃᖏᑦᑐᑦ ᓴᐃᒻᒪᕆᐊᕐᓂᕐᒥᒃ. ᑕᒪᒃᑯᐊ ᐅᖃᐅᓯᖅᑕᐃᑦ ᐊᑐᖅᑕᐅᓲᑦ ᑭᓯᐊᓂ ᐊᑐᕆᐊᖃᖅᐸᑕ ᒪᓕᒐᓕᕆᓂᕐᒥ ᓇᓚᐅᑦᑐᓂᑦ ᐱᖁᔨᒧᑦ, ᐅᕝᕙᓘᓐᓃᑦ 
ᑐᕌᖅᑕᖃᖅᑐᖃᓕᕋᐃᒻᒪᑦ ᐅᕙᑦᓯᐊᕈ ᐊᑐᖅᑕᐅᖃᑦᑕᖅᓯᒪᔪᓂ. 

ᐱᔪᓐᓇᖅᑎᑕᐅᔪᑦ ᐃᖅᑲᖅᑐᖅᑕᐅᑎᑦᓯᖃᑕᐅᔪᑦ ᐊᑕᐅᓯᐊᕐᓗᓂ 
ᐊᑭᓕᐅᑎᒥᒃ ᐱᑎᑕᐅᒐᔭᖅᑐᑦ ᒪᓕᓪᓗᒍ ᖃᓄᑎᒋ ᐋᓐᓂᑎᖅᑕᐅᓯᒪᓂᖅ 
ᐅᓂᑦᑎᑕᐅᓯᒪᓂᖓᓂ ‘ᒐᕙᒪᑐᖃᒃᑯᑦ ᐊᓪᓚᓄᑦ ᐋᓐᓂᐊᕐᕕᖓᓂ’. 

ᑐᒃᓯᕋᖅᑕᐅᓯᒪᔪᖅ ᐊᖏᖃᑎᒌᒍᑦ ᐱᖃᓯᐅᔾᔨᔪᖅᑕᐅᖅ: 

• ᒪᒥᓴᕐᓂᕐᒧᑦ ᑮᓇᐅᔭᖃᖅᑎᑕᐅᒍᑕᐅᔪᑦ $150,000,000 
ᑲᓇᑕᐅᑉ ᑮᓇᐅᔭᖓ, ᒪᓕᓪᓗᒍ ᐃᑲᔪᖅᓯᒍᑕᐅᓗᓂ ᒪᒥᓴᕐᓂᕐᒥᒃ, 
ᖃᓄᐃᖏᑦᓯᐊᓂᕐᒥᒃ, ᓴᐃᒻᒪᓂᕐᒥᒃ, ᓴᐳᔾᔨᒍᑕᐅᓗᓂ ᐅᖃᐅᓯᕐᓂᒃ, 
ᐃᓕᓐᓂᐊᓂᓕᕆᓂᕐᒥᒃ ᐊᒻᒪᓗ ᐃᖅᑲᐅᒪᑦᓯᓂᕐᒧᑦ ᓱᖃᑦᓯᒍᑎᓂᑦ; 

• ᖃᐅᔨᓴᖅᑐᓕᕆᓂᕐᒧᑦ ᐊᒻᒪᓗ ᐃᖅᑲᐅᒪᑦᓯᓂᕐᒧᑦ ᑐᕌᖓᔪᑦ 
ᑮᓇᐅᔭᐃᑦ $235,500,000 ᑲᓇᑕᐅᑉ ᑮᓇᐅᔭᖓ, ᒪᓕᓪᓗᒍ 
ᐃᑲᔪᖅᓯᒪᒍᑕᐅᓂᐊᖅᑎᓪᓗᒋᑦ ᖃᐅᔨᓴᖅᑐᓕᕆᓂᕐᒥᒃ ᐊᒻᒪᓗ 
ᐃᓕᓐᓂᐊᕐᓂᓕᕆᓂᕐᒥᒃ ᐱᔾᔪᑎᖃᖅᑐᖅ  ‘ᒐᕙᒪᑐᖃᒃᑯᑦ ᐊᓪᓚᓄᑦ 
ᐋᓐᓂᐊᕐᕕᖏᓐᓂᑦ’, ᐸᐸᑕᐅᓂᖏᓐᓂᒃ ᐊᑐᖅᑕᐅᖃᑦᑕᖅᓯᒪᔪᑦ 
ᑖᒃᑯᓄᖓ ‘ᒐᕙᒪᑐᖃᒃᑯᑦ ᐊᓪᓚᓄᑦ ᐋᓐᓂᐊᕐᕕᖏᓐᓄᑦ’, ᐊᒻᒪᓗ 
ᐃᓂᐅᔪᓄᑦ ᐃᓗᕕᖅᑕᐅᓯᒪᔪᓄᑦ ᐊᑦᑐᐊᓂᖃᖅᑐᓄᑦ 
ᐋᓐᓂᐊᕕᓐᓄᑦ; ᐊᒻᒪᓗ 

• $150,000,000 ᑲᓇᑕᐅᑉ ᑮᓇᐅᔭᖓ, ᒪᓕᓪᓗᒍ 
ᑮᓇᐅᔭᖃᖅᑎᑦᓯᒍᑎᓄᑦ ᐃᓚᒋᐊᕈᑦ ᑖᒃᑯᓄᖓ 
ᓄᓇᖃᖅᑳᖅᓯᒪᔪᓄᑦ ᐱᔨᑦᓯᕈᑎᓄᑦ ᑲᓇᑕᒥ, ᒪᓕᓪᓗᒋᑦ 
ᐊᑐᖅᑕᐅᕙᒌᖅᑐᑦ ᐃᓕᓐᓂᐊᕈᑎᓴᐃᑦ, 
ᐃᑲᔪᖅᓯᒍᑕᐅᓂᐊᖅᑎᓪᓗᒋᑦ ᐃᖅᑲᑐᖅᑕᐅᑎᑦᓯᔪᑦ “ᐃᓗᓯᖓᓄᑦ 
ᐊᒻᒪᓗ ᖃᓄᐃᖏᑦᓯᐊᕆᐊᖃᕐᓂᕐᒧᑦ ᐊᖅᑯᑎᒋᓗᒍ 
ᐊᑐᓕᖅᑎᑕᐅᓂᖓ ᐊᖏᖃᑎᒌᒍᑎᐅᑉ 
ᐊᑭᓕᐅᑕᐅᓂᐊᖅᑎᓪᓗᒍ. 

ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᐊᑭᓕᐅᑎᑦᓴᐃᑦ ᖁᑦᓯᓕᕇᓐᓂᖏᑕ ᒥᑦᓴᓄᑦ 
ᐊᒻᒪᓗ ᐱᓇᓱᐊᕈᒪᓗᓂ ᐊᑭᓕᐅᑎᑦᓴᒥᒃ ᓇᓂᔭᐅᒍᓐᓇᖅᑐᑦ 
ᐊᖏᖃᑎᒌᒍᑎᒦᑦᑐᑦ ᐊᑭᓕᐅᑕᐅᓂᐊᖅᑐᒥ. ᓇᓂᓯᒍᓐᓇᖅᑐᑎᑦ 
ᐊᔾᔨᖓᓂᒃ ᐊᖏᖃᑎᒌᖑᑎᐅᑉ ᐊᑭᓕᐅᑎᑦᓴᓄᑦ 
ᐋᖅᑭᑦᑕᐅᓯᒪᓂᖏᓐᓂᓪᓗ ᑕᒪᑦᓱᒧᖓ ᒐᕙᒪᑐᖃᒃᑯᑦ ᐊᓪᓚᓄᑦ 
ᐋᓐᓂᐊᕐᕕᖏᓐᓄᑦ ᐃᖅᑲᖅᑐᖅᑕᐅᑎᑦᓯᒍᑕᐅᔪᒥ ᐃᑭᐊᖅᑭᕕᖓᓂ 
ᐅᕙᓂ: www.IHClassAction.ca. 

ᑭᓇ ᐱᖃᑕᐅᑎᑕᐅᕙ ᐊᖏᖃᑎᒌᒍᑎᒥ? 

ᐃᖅᑲᑐᖅᑕᐅᑎᑦᓯᔪᑦ ᓇᓗᓇᐃᖅᑕᐅᔪᑦ ᐃᒫᒃ: 

1) ᓯᕗᓪᓖᑦ ᐃᖅᑲᑐᖅᑕᐅᑎᑦᓯᔪᑦ: ᐃᓘᓐᓇᑎᒃ 
ᐅᓂᑦᓯᒪᑎᑕᐅᓚᐅᖅᑐᒥᓃᑦ ‘ᒐᕙᒪᑐᖃᒃᑯᑦ ᐊᓪᓚᓄᑦ 
ᐋᓐᓂᐊᕐᕕᖓᓂ’ ᐊᐅᓚᑕᐅᑎᓪᓗᒍ ᒐᕙᒪᑐᖃᒃᑯᓐᓄᑦ 
ᐃᖅᑲᑐᖅᑕᐅᒍᑕᐅᑎᓪᓗᒍ ᐅᑯᐊ ᐅᓪᓗᐃᑦ ᒪᓕᓪᓗᒋᑦ  
(ᔮᓐᓄᐊᓕ 1, 1936 ᑎᑭᓪᓗᒍ ᑏᓴᕝᕙ 31, 1981). 

2)  ᐃᓚᔮᕇᑦ ᐃᖅᑲᑐᖅᑕᐅᑎᑦᓯᔪᑦ: ᐃᓚᐅᔪᑦ ᓯᕗᓪᓕᕐᓄᑦ 
ᐃᖅᑲᑐᖅᑕᐅᑎᑦᓯᔪᓄᑦ ᐃᓚᔮᖏᓐᓄᑦ. 

http://www.hopeforwellness.ca/
http://www.ihclassaction.ca/


 

ᓯᕗᓪᓖᑦ ᐃᖅᑲᑐᖅᑕᐅᑎᑦᓯᔪᓄᑦ ᐱᔪᓐᓇᖅᑎᑕᐅᔪᑦ ᐊᑕᐅᓯᕐᒧᑦ 
ᐊᑭᓕᐅᑎᒥᒃ. ᐱᔪᓐᓇᖅᑎᑕᐅᓂᐊᕐᓗᓂ, ᓯᕗᓪᓖᑦ 
ᐃᖅᑲᑐᖅᑕᐅᑎᑦᓯᔪᓄᑦ ᐃᒪᐃᓯᒪᔭᕆᐊᓖᑦ: 

1) ᐅᓂᑦᓯᒪᑎᑕᒥᓂᖅ ‘ᒐᕙᒪᑐᖃᒃᑯᑦ ᐊᓪᓚᓄᑦ ᐋᓐᓂᐊᕐᕕᖓᓂ’ 
ᑕᐃᒃᑯᓇᓂ ᐅᓪᓗᖏᓐᓂ ‘ᒐᕙᒪᑐᖃᒃᑯᑦ ᐊᓪᓚᓄᑦ 
ᐋᓐᓂᐊᕐᕕᖓ’ ᐊᐅᓚᑕᐅᑎᓪᓗᒍ ᒐᕙᒪᑐᖃᒃᑯᓐᓄᑦ, ᐊᒻᒪᓗ, 

2) ᐋᓐᓂᑎᖅᑕᐅᖃᑦᑕᖅᑐᒥᓂᖅ, ᐱᖃᓯᐅᑎᓪᓗᒍ ᐃᓱᒪᒃᑯᑦ, 
ᐅᖃᐅᓯᒃᑯᑦ ᐊᒻᒪᓘᓐᓃᑦ ᐃᒃᓯᒎᓐᓂᒃᑯᑦ 
ᖁᓄᔪᕐᓂᐊᖅᑕᐅᓯᒪᓂᕐᒥᒃ, ᐋᓐᓂᐊᕕᒻᒥ ᐅᓂᑦᓯᒪᑎᓪᓗᒍ 
ᒐᕙᒪᑐᖃᒃᑯᑦ ᓪᓚᓄᑦ ᐋᓐᓂᐊᕐᕕᖓᓂ’. 

ᑎᑎᕋᖅᑕᐅᓯᒪᔪᑦ ‘ᒐᕙᒪᑐᖃᒃᑯᑦ ᐊᓪᓚᓄᑦ ᐋᓐᓂᐊᕖᑦ’ ᐊᒻᒪᓗ 
ᐅᓪᓗᖅᓯᑎᑎᒍᑦ ᐊᐅᓚᓂᒥᓂᖏᑦ ᓇᓂᔭᐅᒍᓐᓇᖅᑐᑦ ᐅᕙᓂ: 
www.IHClassAction.ca. ᐃᕐᖐᕐᓈᖅᑕᐅᑎᒃᑯᑦ ᑎᑎᕋᕈᓐᓇᕐᒥᔪᖅ 
ᐊᐅᓪᓚᑎᑦᓯᓗᓂ ᐅᕗᖓ Info-IH@IHClassAction.ca ᑐᑦᓯᕋᕐᓗᓂ 
ᐊᔾᔨᖓᓂᒃ ᑎᑎᕋᖅᑕᐅᓯᒪᔪᑦ. 

ᑭᓇ ᑭᒡᒐᖅᑐᐃᕙ ᐃᖅᑲᑐᖅᑕᐅᑎᑦᓯᔪᓄᑦ? 

ᐃᖅᑲᑐᖅᑕᐅᔪᓂ ᓴᐳᓐᓂᐊᖅᑎᒋᔭᖅ ᑯᔅᑭ ᒥᓐᔅᑭ LLP, ᑰᐳ ᕋᒍᓪ LLP, 
ᒨᑦᓴᓐ ᒪᓕᒐᓕᕆᔨᖏᑦ LLP, ᐊᒻᒪᓗ ᑲᓚᐃᓐ ᒪᓕᒐᓕᕆᔨᖏᑦ LLP. 
ᐊᑐᓂᒃ ᑖᒃᑯᐊ ᒪᓕᒐᓕᕆᔩᑦ ᐅᖄᓚᕕᑦᓴᐅᕕᖏᑦ ᑎᑎᕋᖅᓯᒪᔪᑦ 
ᓄᖑᐊᓂ ᑖᑦᓱᒪ ᑐᓴᖅᑎᑦᓯᔾᔪᑕᐅᔫᑉ. 

ᐊᑭᓖᒋᐊᖃᖏᑦᑐᑎᑦ ᐊᑐᓂᒃ  ᐃᖅᑲᑐᖅᑕᐅᑎᑦᓯᔪᓄᑦ ᓴᐳᓐᓂᐊᖅᑏᑦ 
ᐊᑭᓕᖅᑕᐅᒐᔭᖏᑦᑐᑦ ᑕᕝᕙᖓᑦ ᑐᑦᓯᕋᖅᑕᐅᓯᒪᔪᒥᒃ 
ᐊᖏᖃᑎᒌᒍᑎᒥᒃ, ᒪᒥᓴᕐᓂᕐᒧᑦ ᑮᓇᐅᔭᖃᖅᑎᑦᓯᒍᑕᐅᔪᓂᒃ, ᐅᕝᕙᓘᓐᓃᑦ 
ᖃᐅᔨᓴᖅᑐᓕᕆᓂᕐᒧᑦ ᐊᒻᒪᓗ ᐃᖅᑲᐅᒪᑦᓯᓂᕐᒧᑦ 
ᑮᓇᐅᔭᖃᖅᑎᑦᓯᒍᑕᐅᔪᓂ. ᐃᖅᑲᑐᖅᑕᐅᑎᑦᓯᔪᓄᑦ ᓴᐳᓐᓂᐊᖅᑎ 
ᐊᐱᕆᒐᔭᖅᑐᑦ ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖓᓂᒃ ᐊᖏᖅᑕᐅᖁᔨᓗᑎᒃ 
ᒪᓕᒐᓕᕆᓂᒃᑯᑦ ᐊᑭᐅᒐᔭᖅᑐᓂᑦ ᐊᑭᓕᐅᑕᐅᒋᐊᖃᕋᔭᖅᑐᓂᒃ ᐃᒻᒥᒃᑯᑦ 
ᑲᓇᑕᒧᑦ. 

ᐊᖏᖃᑎᒌᒍᑎᐅᑉ ᐊᖏᖅᑕᐅᓂᖓᓂᒃ ᓈᓚᓐᓂᖃᕐᓂᖅ 

ᐅᑯᓇᓂ ᔫᓂ 10 ᐊᒻᒪᓗ 11, 2025, ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖓ 
ᓈᓚᓐᓂᖃᖅᑎᑦᓯᒐᔭᖅᑐᖅ ᑐᑭᑖᕈᑕᐅᔪᒥ ᐊᖏᖅᑕᐅᓂᐊᕐᒪᖔᑦ 
ᑐᒃᓯᕋᖅᑕᐅᓯᒪᔪᖅ ᐊᑭᓕᐅᑕᐅᒍᒪᔪᖅ, ᐊᒻᒪᓗ ᐊᖏᖅᑕᐅᓗᑎᒃ 
ᒪᓕᒐᓕᕆᔨᖃᕐᓂᕐᒧᑦ ᐅᑭᓕᐅᑎᒋᒋᐊᓕᑦ. ᐃᖅᑲᖅᑐᐃᕕᒃ 
ᐃᓱᒪᑦᓴᖅᓯᐅᕈᑎᖃᕋᔭᖅᑐᖅ ᐊᑭᓕᐅᑕᐅᒍᒪᔪᖅ 
ᐊᔾᔨᒌᑎᑕᐅᒐᓗᐊᕐᒪᖔᑦ, ᓈᒻᒪᒃᑲᓗᐊᕐᒪᖔᑦ, ᐊᒻᒪᓗ ᐱᔪᒪᔭᕆᔭᖅ 
ᐃᖅᑲᑐᖅᑕᐅᑎᑦᓯᔪᓄᑦ ᓈᒻᒪᒐᓗᐊᕐᒪᖔᑦ. 

ᓱᓇᐅᕙᑦ ᐱᔪᓐᓇᐅᑎᒃᑲ ᓇᓖᕌᕋᑦᓴᒃᑲᓗ? 

1. ᖃᓄᐃᓕᐅᖏᓪᓗᑎᑦ 

ᐊᖏᖃᑎᒋᒍᕕᐅᒃ ᑐᒃᓯᕋᖅᑕᐅᓯᒪᔪᖅ ᐊᑭᓕᐅᑕᐅᒍᒪᔪᖅ, 
ᖃᓄᐃᓕᐅᒃᑲᓐᓂᕆᐊᖃᙱᑦᑐᑎᑦ. ᐃᖅᑲᖅᑐᐃᕕᒃ ᐊᖏᕈᑎᖃᖅᐸᑦ 
ᐊᑭᓕᐅᑕᐅᒍᒪᔪᒥᒃ ᐊᖏᖃᑎᒌᒍᑎᒥᒃ, ᑐᓴᐅᒪᒃᑲᓐᓂᕈᑎᑦᓴᐃᑦ 
ᐊᑐᐃᓐᓇᐅᑎᑕᐅᒐᔭᖅᑐᑦ ᖃᓄᖅ ᐱᓇᓱᐊᕆᖃᖅᑐᖃᕐᒪᖔᑦ 
ᐊᑭᓕᐅᑎᑦᓴᒥᒃ. 

2. ᐊᖏᖃᑎᖃᖏᓐᓂᖅ ᐊᖏᖃᑎᒌᒍᑎᒥᒃ ᐊᒻᒪᓘᓐᓃᑦ 
ᒪᓕᒐᓕᕆᓂᒃᑯᑦ ᐊᑭᓕᐅᑎᑦᓴᓂᑦ ᑐᒃᓯᕋᖅᑕᐅᓯᒪᔪᖅ 
ᐃᖅᑲᖅᑐᐃᑎᑦᓯᔪᓄᑦ ᓴᐳᓐᓂᐊᖅᑎᒧᑦ 

ᐊᖏᖃᑎᒋᖏᒃᑯᕕᐅᒃ ᑐᒃᓯᕋᖅᑕᐅᓯᒪᔪᖅ ᐊᑭᓕᐅᑕᐅᒍᒪᔪᖅ, 
ᐅᕝᕙᓘᓐᓃᑦ ᐊᑭᖓ ᒪᓕᒐᓕᕆᓂᕐᒧᑦ ᐊᑭᓕᐅᑕᐅᖁᔭᐅᔪᖅ ᑖᒃᑯᓄᖓ 
ᓴᐳᓐᓂᐊᖅᑎᓄᑦ ᐃᖅᑲᑐᖅᑕᐅᑎᑦᓯᔪᓄᑦ, ᐊᖏᖃᑎᒋᓇᒍ 

ᐊᑭᓕᐅᑎᐅᒍᒪᔪᖅ ᐅᕝᕙᓘᓐᓂᑦ ᑐᒃᓯᕋᖅᑕᐅᔪᑦ 
ᐊᑭᓕᐅᑎᑦᓴᐅᑎᓪᓗᒋᑦ ᐊᖏᖅᑕᐅᒋᐊᓖᑦ ᒐᕙᒪᑐᖃᒃᑯᑦ 
ᐃᖅᑲᖅᑐᐃᕕᖓᓄᑦ, ᑎᑎᕋᕈᓐᓇᖅᑐᑎᑦ ᑕᑕᑎᕐᓗᒍ 
ᐊᖏᖃᑎᖃᖏᓂᕐᒧᑦ ᑎᑎᕋᕐᕕᒋᒋᐊᓕᒃ ᑐᓂᓗᒍᓗ 
ᑐᓴᖅᑎᑦᓯᔾᔪᑎᓕᕆᔨᒧᑦ ᒪᐃ 23, 2025 ᑎᑭᓚᐅᖏᓐᓂᖓᓂ ᐊᑐᕐᓗᒍ 
ᑕᑲᒃᑯᐊ ᓇᓕᐊᑦ. ᐃᖅᑲᑐᖅᑕᐅᑎᑦᓯᔪᓄᑦ ᐃᓚᒋᔭᐅᔪᑦ 
ᐱᓇᓱᐊᕈᓐᓇᕋᔭᖏᑦᑐᑦ ᐊᑭᓕᐅᑎᒥᒃ ᒪᓕᓪᓗᒍ ᐊᖏᖃᑎᒌᒍᑦ ᑖᓐᓇ 
ᐊᖏᖃᑎᒌᒍᑦ ᐊᖏᖅᑕᐅᖏᑐᐊᖅᐸᑦ ᒐᕙᒪᑐᖃᒃᑯᑦ 
ᐃᖅᑲᖅᑐᐃᕕᖓᓄᑦ. 

ᓇᓂᒍᓐᓇᖅᑕᐃᑦ ᐊᖏᖃᑎᒋᖏᒃᑯᕕᐅᒃ ᑕᒪᓐᓇ ᑎᑎᕋᕐᕕᒋᔭᕆᐊᓕᒃ 
ᑕᑕᑎᕐᓗᒍ ᐃᖅᑲᖅᑐᖅᑕᐃᑎᑦᓯᒍᑎᒧᑦ ᐃᑭᐊᖅᑭᕕᒃ: 
www.IHClassAction.ca ᐅᕝᕙᓘᓐᓃᑦ ᐅᖄᓚᕕᒋᓗᒍ 
ᑐᓴᐅᒪᔾᔪᑎᓕᕆᓂᕐᒥᒃ ᐸᐃᑉᐸᔾᔨᕆᔨ ᐅᕙᖓ ᐅᖄᓚᓗᑎᑦ  
1-888-592-9101 ᐅᕝᕙᓘᓐᓃᑦ Info-IH@IHClassAction.ca, 
ᑎᑎᖅᑲᓂᐊᕐᕕᒃᑯᓘᓐᓃᑦ ᑎᑎᖅᑲᒥᒃ ᐊᐅᓪᓚᑎᑦᓯᓗᓂ ᐅᕗᖓ: 
ᒐᕙᒪᑐᖃᒃᑯᑦ ᐋᓐᓂᐊᕕᖏᓐᓄᑦ ᖃᐅᔨᒃᑲᐃᔨ, 410-220, 12 
ᐊᖅᑯᑎᐊᓂ ᓂᒋᐊᓂ-ᐱᖓᖕᓇᖅᐸᓯᒃ, ᐃᒡᓗᕐᔪᐊᖅ C, ᑳᓪᒍᕆ, ᐋᓪᐴᑕ 
T2R 0E9. 

ᐲᕈᒪᓗᓂ ᐃᖅᑲᑐᖅᑕᐅᑎᑦᓯᔪᓂ 

ᑮᓇᐅᔭᖅᑖᕈᒪᙱᒃᑯᕕᑦ ᑕᕝᕙᖓᑦ ᐊᖏᖃᑎᒌᒍᑕᐅᔪᒥᒃ ᐱᔪᓐᓇᐅᑏᑦ 
ᓇᖕᒥᓂᖅ ᐃᖅᑲᑐᖅᑕᐅᑎᑦᓯᒍᒪᓗᑎᑦ 
ᐋᓐᓂᑎᖅᑕᐅᖃᑦᑕᖅᑐᒥᓂᐅᓂᕐᓄᑦ, ᐱᖃᓯᐅᑎᓪᓗᒍ ᐃᓱᒪᒃᑯᑦ, 
ᐅᖃᐅᓯᒃᑯᑦ ᐊᒻᒪᓘᓐᓃᑦ ᐃᒃᓯᒎᓐᓂᒃᑯᑦ ᖁᓄᔪᕐᓂᐊᖅᑕᐅᓯᒪᓂᕐᒥᒃ, 
ᐋᓐᓂᐊᕕᓐᓂ ᐊᐅᓚᑕᐅᔪᓂ ᒐᕙᒪᑐᖃᒃᑯᑦ ᒐᕙᒪᖓᓐᓄᑦ, 
ᖃᐅᔨᒪᔭᐅᔪᖅ ᐃᒫᒃ ‘ᒐᕙᒪᑐᖃᒃᑯᑦ ᐊᓪᓚᓄᑦ ᐋᓐᓂᐊᕐᕕᖏᓐᓂ’ 
ᐲᕈᓐᓇᖅᑐᑎᑦ ᐃᖅᑲᑐᖅᑕᐅᑎᑦᓯᔪᓂ ᐅᕘᓈᕐᓗᑎᑦ “ᐲᕈᒪᓂᖅ”. 

ᐲᕐᓂᐊᕐᓗᓂ, ᑐᓂᓯᔭᕆᐊᖃᖅᑐᑎᑦ ᐲᕈᑎᒥᒃ ᑕᑕᑎᖅᓯᒪᔪᒥᒃ 
ᑎᑎᕋᕐᕕᒋᓗᒍ ᐲᕈᒪᓂᕐᒧᑦ.  ᐃᓱᓕᕝᕕᖓ ᑎᑭᖏᓐᓂᖓᓂ 60−ᐅᓗᑎᒃ. 

60 ᐅᓪᓗᐃᑦ ᐃᓱᓕᖏᓐᓂᖏᓐᓂ ᒪᓕᓪᓗᒍ ᐅᓪᓗᖏᑦ ᐃᖅᑲᖅᑐᐃᕕᒻᒥ 
ᐊᖏᖅᑕᐅᓂᖓ ᐊᖏᖃᑎᒌᖑᑎᐅᑉ. 

ᓇᓂᒍᓐᓇᖅᑕᐃᑦ ᐲᕈᒪᓗᓂ ᑎᑎᕋᕐᕕᒋᔭᕆᐊᓕᒃ ᒐᕙᒪᑐᖃᒃᑯᑦ 
ᐊᓪᓚᓄᑦ ᐋᓐᓂᐊᕕᖏᑦ ᐃᖅᑲᖅᑐᕋᑦᓴᓕᐊᖑᓯᒪᔪᑦ ᐃᑭᐊᖅᑭᕕᖓᓂ 
ᐅᕙᓂ: www.IHClassAction.ca ᐅᕝᕙᓘᓐᓃᑦ ᐅᖄᓚᓗᑎᑦ 
ᑐᓴᕋᑦᓴᓕᕆᔨᒧ ᐅᕗᖓ 1-888-592-9101 ᐅᕝᕙᓘᓐᓃᑦ ᐅᕗᖓ 
Info-IH@IHClassAction.ca, ᑎᑎᖅᑲᓂᐊᕐᕕᑎᒍᓪᓘᓐᓃᑦ 
ᐊᐅᓪᓚᑎᑦᓯᓗᑎᑦ ᐅᕗᖓ: ᖃᐅᔨᒃᑲᐃᔨ, 410-220, 12 ᐊᖅᑯᑎᐊᓂ 
ᓂᒋᐊᓂ-ᐱᖓᖕᓇᖅᐸᓯᒃ, ᐃᒡᓗᕐᔪᐊᖅ C, ᑳᓪᒍᕆ, ᐋᓪᐴᑕ T2R 0E9 

ᐲᕐᓂᖅ ᐊᔾᔨᒋᖏᑕᖓ ᓴᒻᒥᑦᓯᓂᐅᑉ ᐊᖏᖃᑎᒌᖑᑎᒥᒃ. 
ᐊᖏᖃᑎᒋᖏᒃᑯᕕᐅᒃ ᐊᖏᖃᑎᒌᒍᑕᐅᔪᖅ ᐊᑭᓕᐅᑎᑦᓴᖅ, 
ᓂᓪᓕᐅᑎᒋᔪᓐᓇᖅᑕᐃᑦ ᑎᑎᕋᕐᓗᑎᑦ ᐊᖏᖃᑎᖃᖏᑦᑐᒧᑦ 
ᑎᑎᕋᕐᕕᑦᓴᖅ ᑕᑕᑎᕆᐊᓕᒃ ᑎᑎᕋᕐᕕᒋᓗᒍ ᓇᓗᓇᐃᖅᑕᐅᓯᒪᔪᖅ 
ᑕᑉᐱᑲᓂ ᖁᓪᓕᕐᒥ. 

3. ᑕᑯᓐᓇᖃᑕᐅᓗᓂ ᓈᓚᓐᓂᕐᒥᒃ 

ᑕᑯᓐᓇᕈᒪᓐᓂᕈᕕᑦ ᐊᖏᑲᑎᒌᒍᑦ ᐊᖏᕈᑕᐅᒐᓱᐊᖅᑎᓪᓗᒍ 
ᓈᓚᓐᓂᐅᔪᒥᒃ, ᐅᐸᒍᑎᒍᓐᓇᖅᑐᑎᑦ ᐊᑐᐊᒦᒃᑯᕕᑦ, ᐋᓐᑎᐅᕆᔪ, 
ᐅᕝᕙᓘᓐᓃᑦ ᑕᑯᓐᓇᖃᑕᐅᓚᖓᑎᓪᓗᑎᑦ ᖃᕆᑕᐅᔭᒃᑯᑦ 
ᑭᒃᑯᑐᐃᓐᓇᕐᓄᑦ ᑕᑯᓐᓇᖅᑕᐅᒍᓐᓇᖅᑐᑦ ᐅᕙᓂ 
www.IHClassAction.ca. 

ᑐᓴᐅᒪᒃᑲᓐᓂᕈᑎᑦᓴᑦ 

ᑐᓴᐅᒪᒃᑲᓐᓂᕈᒪᒍᕕᑦ ᑐᒃᓯᕋᖅᑕᐅᔫᑉ ᐊᖏᖃᑎᒌᒍᑎᐅᑉ ᒥᑦᓵᓄᑦ, ᖃᐅᔨᒋᐊᕐᕕᒋᒍᓐᓇᖅᑕᐃᑦ ᐃᑭᐊᖅᑭᕕᖓ ᐅᓇ: 
www.IHClassAction.ca. 

ᐅᖄᓚᓗᑎᑦ ᑐᓴᕋᑦᓴᓕᕆᔨᒧ ᐸᐃᑉᐸᔾᔨᕆᔨᒧᑦ ᐅᕗᖓ 1-888-592-9101 ᐅᕝᕙᓘᓐᓃᑦ ᐅᕗᖓ  
Info-IH@IHClassAction.ca, ᑎᑎᖅᑲᓂᐊᕐᕕᑎᒍᓪᓘᓐᓃᑦ ᐊᐅᓪᓚᑎᑦᓯᓗᑎᑦ ᐅᕗᖓ: ᒐᕙᒪᑐᖃᒃᑯᑦ ᐋᓐᓂᐊᕕᖏᓐᓄᑦ 
ᖃᐅᔨᒃᑲᐃᔨ, 410-220, 12 ᐊᖅᑯᑎᐊᓂ ᓂᒋᐊᓂ-ᐱᖓᖕᓇᖅᐸᓯᒃ, ᐃᒡᓗᕐᔪᐊᖅ C, ᑳᓪᒍᕆ, ᐋᓪᐴᑕ T2R 0E9 

ᐅᖄᓚᕕᒋᔪᓐᓇᕐᒥᔭᐃᑦ ᓇᓕᐊᑦ ᐃᖅᑲᖅᑐᐃᑎᑦᓯᓂᕐᒥ ᒪᓕᒐᓕᕆᔨ ᑕᑲᒃᑯᐊ ᐊᑖᓃᑦᑐᑦ ᓇᓕᐊᓐᓄᑦ. ᐊᑭᓕᕆᐊᖃᖅᑐᖃᖏᑦᑐᖅ 
ᐅᖃᖃᑎᖃᕐᓂᐊᕐᓗᓂ ᓇᓕᐊᓐᓂᑦ ᐃᖅᑲᖅᑐᐃᑎᑦᓯᓂᕐᒥ ᒪᓕᒐᓕᕆᔨᒥᒃ ᐃᖅᑲᖅᑐᑕᑎᑦᓯᒍᑕᐅᔪᒧᑦ ᐅᕝᕙᓘᓐᓃᑦ ᑐᒃᓯᕌᖑᔪᒧᑦ 
ᐊᖏᖃᑎᒌᒍᑎᒧᑦ ᐊᑭᓕᐅᑎᑦᓴᒧᑦ. 

ᑯᔅᑭ ᒥᓐᓯᑭ LLP 20 ᑯᐃᓐ ᐊᖅᑯᑎᐊᑕ ᐱᖓᖕᓇᖓᓂ  
 ᑐᕌᓐᑐ, ᐋᓐᑎᐅᕆᐅ M5H 3R4 
 ᐃᕐᖐᕐᓈᖅᑕᐅᑎᒃᑯᑦ: indianhospitalsclassaction@kmlaw.ca  
 ᐅᖄᓚᐅᑖ: 1-866-777-6308 

ᑰᐳ ᕆᐊᒍ LLP 77 ᓯᑉᐱᐅᐊ ᐊᖅᑯᑦ  
 ᓲᕗᑦ ᐸᒃ, ᐋᓪᐴᑕ T8A 6J7  
 ᐃᕐᖐᕐᓈᖅᑕᐅᑎᒃᑯᑦ: info@cooperregel.ca  
 ᐅᖄᓚᐅᑖ: 1-866-777-6308 

ᓂᐅᕕᖅᑎᓄᑦ ᒪᓕᒐᓕᕆᔨᑦ LLP 2710 ᐊᖅᑯᑎᒋᔭᐅᔪᖅ 17 ᓂᒋᐅᑉ ᑲᓇᖕᓇᖓᓂ 
 ᑳᓪᒍᓕ, ᐋᓪᐴᑕ T2A 0P6 
 ᐃᕐᖐᓐᓈᖅᑕᐅᑦ: hospitals@merchantlaw.com  
 ᐅᖄᓚᐅᑖ: 1-888-652-7020 

ᑲᓖᓐ ᒪᓕᒐᓕᕆᔨᑦ LLP 1385 ᐱᖓᖕᓇᖓᓂ ᐊᖅᑯᑎᒋᔭᐅᔪᖅ 8 - #400  
 ᕚᓐᑰᕙ, ᐳᕆᑎᔅ ᑲᓚᒻᐱᐊ V6H 3V9  
 ᐅᖄᓚᐅᑖ: 604-874-7171 
 ᐃᕐᖐᓐᓈᖅᑕᐅᑦ: ihclassaction@callkleinlawyers.com 
 
 
 

ᑖᓐᓇ ᐊᖏᖃᑎᒌᒍᑦ ᐊᖏᖅᑕᐅᓯᒪᓕᖅᑐᖅ ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖓᓄᑦ. 

